
ULMA Embedded Solutionsek
10 urte bete ditu

Urrian, 10. urteurrena bete zuen ULMA Embedded
Solutionsek. Urte hauetan guztietan, bezero handiekin
proiektu zorrotzetan lan egiteko aukera izan du, hainbat
sektore eta enpresarentzat. Horri esker, aukera izan du
datozenurteetanaurre egin beharreko erronka estrategikoen
oinarri izango diren ezagutza eta esperientzia sortzeko.

2018. urteaz gero, ULMA Taldearen bederatzigarren negozio
gisa, merkatu nazionalean presentzia nabarmen handitzea
lortu du, baita nazioarteko merkatuetan lehen salmentak
egitea ere, CAF, Fagor, Navantia, Airbus eta pareko enpresekin
lankidetzan.

Mugarri garrantzitsu hori aprobetxatuz, ULMA Embedded
Solutionsek eskerrak eman nahi dizkie enpresa proiektu
honetaz fidatu, eta berori sendotu eta errealitate bihurtzen
lagundu duten pertsonei, jarduera proiektibo gisa sortu
zenetik hasi eta gaur egunera arte.

Protagonistetako batzuk euren ikuspegiaren berri eman
digute.

"ULMA Embedded Solutionsek 10. urteurrena bete du,
denbora tarte horretan eskuratutako sektore anitzeko
esperientzian oinarritutako hazkunde iraunkorreko
egoeran bete ere Ingeniaritza elektronikoko eta
sistemetako _jatorrizko negozio ildoei Kalitate
Automatizatukoak eta ol gehitu zaizkie, eta, horiei

esker, gure negozioa handitu eta dibertsifikatu ahal
izan dugu, eta gure bezeroei irtenbide integralak eskaini
ahal izan dizkiegu. Bilbon eta Madrilen sortutako taldeei
esker, gure merkatua zabaldu izanak aukera ematen digu
hazkunde eta dibertsifikazio ildo berean jarraitzeko, eta

bezero zein zerbitzu berriak eskuratzeko”

ASIER OLAGUENAGA. ULMA Embedded Solutionseko gerentea

JULEN BARRENA
Hardware garapeneko ingeniaria

“10 urtetatik hona asko ikasi dugu
ULMA Embedded Solutionsen. Enpresa
baten sorrera ikusi dugu gure begiekin,
lan eta esfortzu handia suposatu duten
hainbat ildotan lan egitea tokatu
zaigularik: proiektu kudeaketa martxan
Jarri, komertzial lanak, kalitate sistema
sortu, euskara plana abiatu... Horrek
guztiak, pertsona moduan ere garapen
handia ekarri digu eta espero dugu
beste hainbat urtetan ULMA Embedded
Solutionsekin batera garapen horrek
etenik ez izatea”

OMER ARREGI
Hardware garapeneko ingeniaria

“Aukera bikaina izan da ULMA Embedded
Solutions kooperatiba sortzeko ULMA
Taldeak enpresa berriak sortzeko ematen
dituen erraztasunez baliatzea. 10 urtetako
ibilbide honetan lankidetzan oinarrituriko
enpresa kooperatibo baten sorreraren
partaide zein lekuko izan naiz eta lan
horretan nire ekarpena egiteko aukera izan
dut, esperientzia ederra izan da benetan,
bai profesional moduan zein pertsona
moduan garatzeko. Plazer bat izan da
lankideekin esfortzu, zailtasun eta batez ere
pozak eta lorpenak elkarbanatzea ibilbide
honetan.”

INAKI IDIGORAS
Software ingeniari seniorra

“Gogoan daukat etorri ginenekoa.
Egun beteta daukagun eremua hutsik
zegoen oro. Dena egiteko. Mahaiak,
ordenagailuak, domeinua, posta
elektronikoa... equnak behar izan genituen
oinarrizko  azpiegitura muntatzeko,
eskulan elektronikoak egiteko mahaia
barne. Alemanian feria... Hori dena
baina, erraza izan zen gero zetorrenaren
aldean. Alde komertziala, marketina,
administratiboa... ingeniaritza lanez gain.
Guztietan zailena, baina, sentsibilitate
desberdinen arteko pertsonen elkarlana
gertatu zaiqu. Eta, paradoxikoki, horrexek
ahalbidetu digu bizirautea, lauburuaren
gisan, energia desberdinak elkarrekintzan
elikatuz. Pertsonalki eta talde gisa garatu
gara esperientzia honetan. Ez ditugu
alferrik hamar bete. Euskeraz, inposiblerik
ez baita. Ezina, ez egina da. Eta quk,
ULMA Embedded Solutions egiten dugu.
Hamaika ikusteko gogoz gara”



